NYTT FRÅ ELEVRÅDET
Bruk av elevrådet sine pengar
Elevrådet disponerer 500 kroner for kvart halvår. For vårhalvåret har elevrådet bestemt at 250 kroner skal brukast som erstatning for øydeleggjing av musekuler som elevar ved skulen har stått for. Resten av pengane skal brukast til innkjøp av ballar noko som fekk høgste prioritet i elevrådet. Dette blir gjort i samarbeid med rektor som har fått eit svært godt tilbod på fotballar.

Fotballturneringa våren 2008
Elevrådet har også denne våren skipa til fotballturnering for dei tre eldste klassene på skulen. Elevrådet ser på denne turneringa som eit fint trivselstiltak for elevane på skulen vår. Turneringa vart i første omgang gjennomført på tre nivå. Femteklassene starta turneringa og kåra ein vinnar på dette steget. Deretter vart ein vinnar for sjette- klassene kåra. Vinnarane frå desse to stega spela mot kvarandre og avgjorde kven som skulle møte vinnaren for laga frå sjuande klasse.

Finalen i turneringa vart arrangert fredag 6. juni. Laga som hadde kome til finalen, var 7A 1 og 6.klasse 1( eit samansett lag frå dei tre 6.klassene). Kampen var lenge svært spennande. Laget frå 6. klasse skåra det første målet. Dette såg ut til å tenne spelarane frå 7.klasse som skåra tre gongar og vann kampen. Dommar i kampen var A-lagsspelar Erlend Langelo. Han hadde med seg to elevar frå idrettslina som linjedommarar. Alle som var med og spela finale, fekk diplomar. Kontaktlæraren for elevrådet vil gi sterk ros til elevrådsmedlemmane som  gjorde ein god og sjølvstendig innsats for å få til denne populære turneringa. Når kontaktlæraren spør om turneringa bør skipast til neste år, er svaret eit tydeleg ja.
                                                  Ringstad skule 6. juni 2008

                                                  Harald Lied, kontaktlærar for elevrådet
